
TESIS:

APLIKASI REKA BENTUK BERBANTUKAN KOMPUTER (CAD)

DALAM REKA BENTUK DALAMAN RUANG PEJABAT PADA ERA

ITO) MALAYSIA

ABSTRAK

Kesan perkembangan teknologi maklumat (!.TJ di Malaysia hasil daripada pembangunan

projek Koridor Raya Multimedia telah membangunkan banyak bangunan pintar khususnya

bangunan pejabat institusi. Secara tidak langsung, bidang ini sangat memerlukan golongan

yang pandai mengguna pendekatan inovatif dalam melahirkan idea dan konsep reka bentuk

ruang dalaman bangunan pejabat selari dengan kesan perkembangan tersebut. Penyelidikan

ini dijalankan untuk mengenalpasti bagaimana revolusi grafik digital telah memberi nafas

baru dalam bidang reka bentuk ruang dalaman pejabat. Dengan penurunan kos dan

peningkatan kecekapan pada komputer dan perisian yang digunakan, ramai pereka khasnya

arkitek dan pereka bentuk dalaman kini tertumpu kepada integrasi Reka Bentuk

Berbantukan Komputer (CAD) dalam melaksanakan proses kerja-kerja reka bentuk. Dalam

penyelidikan ini, tiga perisian reka bentuk berbantukan komputer dan grafik dua dimensi

(20) telah dipilih sebagai subjek-subjek untuk dianalisis. Ia dipilih kerana tahap populariti

penggunaannya dalam bidang seni bina dan reka bentuk dalaman. Perisian tersebut ialah

AutoCAD 2002, 3D Studio Viz dan Corel Draw J J. Perisian 3D Studio Viz merupakan

perisian yang popular digunakan untuk visualisasi 3 dimensi (3D) iaitu pembinaan model

3D digital, penjanaan bahan pada permukaan objek dan pembikinan animasi 3D manakala

perisian Corel Draw 11 pula lebih banyak digunakan untuk penyuntingan imej 2D. Fokus

penyelidikan ini adalah untuk mengupas masalah dan faktor yang dihadapi semasa mereka

bentuk ruang dalaman bangunan pejabat, iaitu bermula daripada proses pada peringkat

perancangan sehinggalah kepada proses kerja-kerja penyelenggaraan bangunan pejabat

yang telah siap. Dalam hal ini, penyelidikan ini juga mengukur tahap keperluan

penggunaan CAD dalam kerja reka bentuk ruang dalaman pejabat. Pengukuran ini meliputi

proses-proses penjanaan model 3D visual maya bagi perancangan ruang, kesan

pencahayaan, pengubahsuaian bentuk dan struktur serta pemilihan bahan, kemasan dan

tekstur bahan binaan. Kaedah ini membantu pereka bentuk menganalisis sesuatu reka

bentuk dengan lebih efisien di mana pereka bentuk dapat membuat keputusan reka bentuk

dengan bijak dalam masa yang singkat. Penyelidikan ini mendapati hasil kajian literatur

dan analisis kajian telah menyokong bahawa CAD boleh dimanfaatkan sebaiknya untuk

penghasilan reka bentuk dalaman khususnya reka bentuk dalaman pejabat yang baik.

Dalam pada masa yang sama, pereka bentuk hendaklah peka terhadap keperluan semasa,

selaras perkembangan IT yang menjadi faktor utama kepada reka bentuk yang ditampilkan.

THESIS:

THE USE OF CAD IN INTERIOR DESIGN OF OFFICE BUILDINGS

IN IT AGE: WITH SPECIAL REFERENCE TO MALAYSIA.

ABSTRACT

The rapid growth of intelligent building (especially office building) based on information

technology, information communication technology and computer technology have come

about as a result of the digital design revolution from Multimedia Super Corridor (MSC)

status project development. Hence, more innovative people who can leverage information

technology resources in generating idea and design development of building are needed.

The objective of this research is to identify how the revolution of digital graphic affected

the processes of designing big scale and complicated office interior. Nowadays, architects

have enthusiastically embraced computer-aided design and 3 Dimension (3D) modeling

because of the powerful tools that the systems provide as computer prices plummeted. This

research focused on three mainstream software in 3D and 2 Dimension (2D) design as

analysis subjects. These softwares have been choosen based on their popularity in

architecture and interior design. The softwares are AutoCAD 2002, 3D StudioViz and

Corel Draw 11. 3D Studio Viz helps in 3D visualization which is mainly used in

development of 3D digital model, generating object surface material and 3D animation,

while Corel Draw I l applied for 2D image editing. The focus of this research is to discover

the problems and factors in development process of interior design: starting from planning

process up to maintenance and supervision of the complete building. Furthermore, this

research also to measure the level of CAD application in office interior design processes.

This process includes space planning, lighting effect, structure modification and design,

selection of construction material, finishing, and texture. Moreover, CAD able to generate

virtual reality of the experiment interior 3D model design as needed before the building or

the space being developed which helps designer to analyze and discover the faulty

formation design efficiently. The results from literature and analysis studies showed that

CAD can be used as tools for better office interior design development process. Hence the

designers need to be equipped and alerted with current information technology to produce a

state -of-the-art design ofan interior.

bentuk Propst pada mulanya ib1ah mengeluarkan perabot pejabat yang dapat

digunakan pada mana-mana keadaan perancangan. Malah sebelum perancangan

1. PENDAHULUAN

1.1 Pengenalan

Menurut kenyataan Drier (2001) menerusi artikel yang bertajuk Skyscraper

Construction Hits New Highs, industri pembinaan pencakar langit yang juga

merupakan bangunan pejabat kembali mengalami peningkatan semula

berdasarkan jumlah peningkatan pembinaannya selepas krisis ekonomi 1998 dan

nilai USD 10 billion yang dilaburkan untuk tujuan tersebut pada masa kini di

seluruh dunia (Drier merupakan arkitek yang mengaplikasikan CAD semasa

mereka bentuk bangunan Menara Berkembar Petronas Kuala Lumpur).

Permintaan terhadap bangunan seperti ini sentiasa berterusan di serata dunia dan

ia dapat dilihat melalui projek yang sedang dalam proses pembinaan seperti

Shanghai World Financial Centre di China dan projek yang sedang dirancang

seperti bangunan Seven South Dearborn di Chicago, Marishi Tower o/ World

Peace di Brazil dan Kowloon MTR Tower di Hong Kong.

Setelah melalui zaman kegawatan pada lewat 1980an dan awal 1990an,

permintaan terhadap bangunan pejabat khususnya yang berteras penggunaan

teknologi maklumat atau In/ormation Technology (lT) di Malaysia turut

meningkat. Di antara bangunan-bangunan awal yang tergolong sebagai

bangunan pintar dan unik ini ialah Menara Boustead, Menara Mesiniaga.

Menjelang akhir dekad 1990an, muncul pula bangunan tersohor seperti Menara

Berkembar Petronas Kuala Lumpur, Bangunan Suruhanjaya Sekuriti dan

Menara Telekom. Menurut kenyataan Serina Hijjas yang dipetik daripada artikel

The Local Climate, Culture and Landscape Have All Influenced This New

Malaysian Office Building (Vol. 15 No 10), aliran reka bentuk unik dan

kompleks ini tercetus hasil daripada integrasi dan aplikasi pendekatan teknologi

terbaru yang digabungkan dengan pengaruh budaya dan persekitaran lanskap

serta cuaca tempatan.

Foto 1.1

Mcnara Mesiniaga

Foto l.2

Menara Telekom

Foto 1.3

Menara Berkembar Kuala Lumpur

Foto 1.1-1.3: Bangunan-bangunan pejabat tersohor di Malaysia

Perkembangan IT turut memberi kesan kepada aliran reka bentuk dalaman

pejabat kini. Piotrowski dan Rogers (1998) juga menyatakan bahawa

perkembangan 17' dan teknologi komputer telah mengubah cara bekerja di

pejabat yang mana ia secara tidak langsung memaksa pereka bentuk

mencetuskan konsep reka bentuk yang bersesuaian dengan perubahan tersebut.

Pada masa yang sama, pereka bentuk perlu mempertimbangkan bahawa imej

dan status yang di bawa firma ditampilkan melalui reka bentuk dalaman

bangunan firma tersebut. Reka bentuk dalaman sesebuah firma menggambarkan

imej dan status organisasi terhadap perancangan kewangan, matlamat,

perancangan masa hadapan di samping layanan terhadap kakitangan, pelawat

serta mereka yang terlibat dengan sebarang urusan organisasi.

Menurut Drier (2001) lagi, reka bentuk yang semakin kompleks ini dilihat satu

kesinambungan hasil daripada revolusi grafik digital yang disokong

perkembangan pesat IT dan teknologi komputer yang melanda industri binaan.

Bidang reka bentuk seakan diberi nafas baru dengan penggunaan CAD yang

memperkenalkan penggunaan bentuk geometri kompleks seperti penggunaan

kon, piramid, gerbang dan lengkungan dalam rekaan. Tambahnya lagi, CAD

akan membentuk aliran reka bentuk organik yang menjurus kepada penggunaan

konsep lengkungan dan gerbang. Dalam konteks reka bentuk dalaman, CAD

dilihat memainkan peranan yang amat besar dalam penghasilan reka bentuk

yang berspesifikasi tinggi. Berdasar set maklumat reka bentuk asal sesebuah

bangunan pejabat (lukisan senibina), pereka bentuk dalaman berupaya membina

semula persekitaran pejabat maya menggunakan model 3D janaan CAD yang

akan memberi akses kepada segenap ruang dalaman pejabat. Manipulasi

terhadap persekitaran pejabat maya memberi peluang kepada pereka untuk

melaksanakan program perancangan ruang dengan jayanya. Di sinilah terletak

kebijaksanaan pereka bentuk dalam menampilkan imej yang dikehendaki

pelanggan menerusi penampilan gaya reka bentuk, susun atur dan perkakasan.

Menurut Bozdoc (2000), di zaman IT yang serba canggih ini, beralih daripada

penggunaan kertas kepada pendokumentasian digital merupakan satu pelaburan

bijak di mana ia merupakan asas untuk meningkatkan nilai dokumentasi sesuatu

rekaan. Pendokumentasian digital ini mempunyai kelebihan seperti penjimatan

masa dalam kerja penyemakan di mana lukisan CAD yang disimpan secara

digital pada suatu lokasi pusat boleh di akses dari serata dunia menggunakan

internet yang sudah pasti lebih pantas berbanding menggunakan kaedah

semakan manual. Fail digital juga boleh digabung dengan perisian Computer

Aided Facilities Management (CAFM) atau Aplikasi Pengurusan Kemudahan

Berbantukan Komputer.

1.2 Persoalan dan Isu

Seiring dengan perkembangan IT dan teknologi komputer di Malaysia yang

dicetus oleh pembangunan projek Multimedia Super Corridor (MSC) atau

Koridor Raya Multimedia, industri binaan yang melibatkan bidang seni bina dan

reka bentuk dalaman juga tidak terkecuali daripada dilanda arus dan impak

global tersebut. Penerapan IT dan teknologi komputer sebagai pemangkin

pembangunan nasional bukan sahaja telah mempengaruhi aliran reka bentuk

bangunan, malah turut mengubah pendekatan yang diguna oleh pereka bentuk

dalam amalan profesional mereka. Isu pertama berkait dengan aliran reka bentuk

pejabat yang dipengaruhi perkembangan IT dan teknologi komputer. Kesan

daripada penerapan IT sebagai pemangkin pembangunan nasional secara tidak

langsung memerlukan reka bentuk infrastruktur bersesuaian yang mampu

menyokong dan melatih sebuah komuniti untuk bekerja dan tinggal dalam

suasana berasaskan ilmu pengetahuan. Perkembangan IT dan teknologi

komputer telah memberi kesan dalam amalan kerja dan sekaligus ia mengubah

penampilan reka bentuk pejabat pada hari ini. Era pengecilan saiz organisasi

akibat daripada penggunaan ruang memori dan kerja-kerja yang dibantu oleh

komputer pada awal 1990an yang diganti dengan penggunaan ruang memori dan

kerja-kerja yang dijalankan dengan bantuan komputer telah menyebabkan

pelbagai konsep dan teori reka bentuk pejabat dan cara kerja di pejabat

diperkenalkan. Konsep dan teori ini secara langsung memberi kesan terhadap

cara kerja dilakukan dan bagaimana persekitaran sesebuah pejabat dirancang dan

direka. Isu ini bukan sahaja melibatkan organisasi gergasi yang mempunyai

ratusan malah ribuan kakitangan. Ia juga secara perlahan melibatkan pemiagaan

dan syarikat kecil yang mempunyai pejabat sebagai tempat pengurusan operasi.

Isu kedua berkait dengan perkembangan IT yang turut mempengaruhi

pendekatan pereka bentuk dalam kerja-kerja merekabentuk. Di zaman IT yang

serba canggih ini, pereka bentuk mula beralih daripada penggunaan kertas

kepada pendokumentasian digital janaan CAD. Ia dapat membantu pereka

bentuk menghasilkan reka bentuk yang lebih baik dalam tempoh yang lebih

singkat dengan kos yang lebih murah. Kandungan visual digital janaan CAD ini

juga dapat memberi maklumat yang mudah difahami oleh orang ramai dan

seterusnya mengecilkan jurang kekeliruan dalam penilaian sesuatu reka bentuk.

Justifikasi terhadap setiap prinsip dan elemen reka bentuk dalaman seperti susun

atur ruang, perabot, bahan binaan turut dibantu oleh keupayaan visualisasi

menerusi pembinaan model 3D maya janaan CAD. Gabungan aplikasi CAD dan

IT pada masa kini tidak boleh diasingkan sama sekali. Sebagai contohnya sejak

AutoCAD memperkenalkan perisian Volo View dalam aplikasinya, lukisan kerja

AutoCAD dapat diakses dan disemak secara langsung dalam laman web

(internet) berkenaan di mana saja di dalam dunia ini. Lukisan kerja ini dapat

dibesarkan dan dipusingkan supaya pengguna dapat memahami progres dan reka

5



bentuk sesuatu kerja. Dua isu utama cetusan perkembangan IT dan teknologi

komputer iaitu Reka bentuk dalaman pejabat pada era IT dan Penggunaan CAD

di kalangan pereka bentuk akan menjadi tunjang kepada penyelidikan ini. Di sini

kita akan melihat bagaimana pereka bentuk perlu menilai semula kefahaman

individu terhadap aliran reka bentuk dalaman pejabat terkini dan melihat

kesesuaian serta peranan CAD dalam penghasilan reka bentuk dalaman pejabat.

1.3 Hipotesis Kajian

Perkembangan dalam bidang IT dan teknologi komputer telah mengubah cara

bekerja dan sekaligus mengubah takrifan reka bentuk pejabat sesebuah

organisasi. Perancangan ruang dan reka bentuk kini perlu menyokong sebarang

perubahan yang disebabkan oleh IT dan teknologi komputer. Selain daripada

memahami corak bekerja dan keperluan sebuah organisasi, CAD dijangka dapat

membantu semasa proses merancang dan reka bentuk. Pereka perlu bijak

memanipulasi CAD sebagai alat dalam meningkatkan tahap kreativiti dan

sebagai alat untuk merancang kerana kebiasaannya CAD hanya dianggap

sebagai media dalam kerja mendraf, mendokumentasi dan membuat

persembahan akhir. Memanipulasikan CAD secara optima dapat meningkatkan

tahap kreativiti pereka semasa proses reka bentuk. Penggunaan CAD dapat

membantu pereka menghasilkan reka bentuk yang lebih baik dengan lebih cepat,

murah dan sistematik. CAD juga membolehkan kita berada di landasan yang

betul dalam mengaplikasikan penambahan nilai kepada dokumentasi reka bentuk

digital dengan menggabungkannya dengan CAFM.

1.4 ObjektifKajian

Objektifkajian ini dijalankan ialah untuk:

l) Meneliti asas penggunaan CAD melalui pengaplikasian beberapa perisian

CAD yang popular di Malaysia seperti Au/oeAD, 3D Studio Viz dan

program penyuntingan imej 2D.

2) Mengkaji dan menentukan tahap penggunaan CAD di kalangan pereka

bentuk dalaman.

3) Membentuk satu garis panduan yang boleh diguna oleh pereka dalaman

di Malaysia dalam reka bentuk pejabat yang berteraskan penggunaan IT

dan teknologi komputer.

1.5 Skop Kajian

Skop kajian ini terhad kepada praktis reka bentuk dalaman di Malaysia sahaja.

Pereka bentuk dalaman di sini adalah terdiri daripada pengamal profesional yang

bernaung di bawah badan induk Malaysia Society of Interior Designers (MSID),

Institut Pereka bentuk Dalaman Malaysia (IPDM) serta pelajar di institusi

pengajian tinggi. Organisasi kajian pula ialah organisasi yang beroperasi di

bangunan pejabat yang menekankan penggunaan IT dan teknologi komputer.

Pakej perisian yang dipilih dalam aplikasi CAD mewakili tiga komponen utama

visualisasi komputer iaitu program melukis lukisan 2 Dimensi (2D) dan 3

Dimensi (3D), program penjanaan model dan program penyuntingan imej grafik.

1.6 Metodologi Kajian

Kajian ini mengandungi tiga bahagian iaitu:

1) Pengamatan

2) Temuduga berstruktur dan persampelan

3) Eksprimentasi CAD

1.6.1 Pengamatan

Kajian kes ini melibatkan pengamatan persekitaran dan reka bentuk pejabat dua

organisasi terkemuka di Malaysia iaitu Menara Mesiniaga kepunyaan Mesiniaga

Berhad dan Bangunan Suruhanjaya Sekuriti Kuala Lumpur. Bahan yang

dikumpul untuk dianalisis termasuklah profil organisasi, pelan dan foto. Dengan

kerja sama daripada pihak pengurusan organisasi dan pereka yang terlibat,

butiran reka bentuk dalam bentuk dokumen bercetak (pelan susun atur) turut

disertakan untuk tujuan kajian dan ulasan. Dokumen-dokumen reka bentuk ini

seterusnya akan diulas pada bahagian eksperimentasi CAD.

1.6.2 Temuduga Berstruktur dan Persampelan

Tinjauan ini melibatkan kaji ukur perintis (pilot study). Kerjasama daripada

pihak yang terlibat dalam penggunaan CAD dalam bidang reka bentuk dalaman

dipohon menggunakan kaedah surat-menyurat bagi mendapatkan statistik, dasar,

polisi dan pandangan yang telah tersedia dalam penggunaan CAD di Malaysia.

Surat-surat permohonan rasmi telah diedarkan kepada badan-badan seperti di

bawah:

l. Majlis Reka Bentuk Dalaman Malaysia

2. Institut Pereka bentuk Dalaman Malaysia

3. Autodesk Malaysia

4. Bentley, Microstation Malaysia

5. Pereka bentuk yang terlibat dalam kajian lapangan iaitu; Hamzah & Yeang

Associates, Hijjas Kasturi Associates dan Azizamas / Steven J Leach Jr

Associates.

Permohonan surat rasmi yang dilayan disusuli dengan lawatan bagi

mendapatkan maklumat terperinci yang dijalankan secara temubuallisan. Walau

bagaimanapun, penyelidik juga berpeluang mendapatkan maklumat melalui

pendekatan yang lebih santai iaitu melalui perbualan telefon dan juga

permohonan menerusi e-mail.

Bagi pensampelan, rangka sampel adalah terdiri pereka bentuk dalaman di

Malaysia yang bernaung di bawah dua badan naungan iaitu Institut Pereka

bentuk Dalaman Malaysia (lPDM) dan Malaysia Society of Interior Designers

(MSID). Data bagi penyelidikan ini diambil dengan menggunakan sampel rawak

mudah iaitu dengan merujuk kepada senarai pendaftaran ahli kedua-dua badan

tersebut. Dalam kes ini, dua badan di atas mempunyai sistem penyenaraian dan

rekod keahlian yang baik dan dapat menunjukkan populasi pereka bentuk

dalaman di Malaysia secara keseluruhan. Sejumlah soal selidik yang disertakan

sampul surat beralamat sendiri telah diagihkan kepada respondan menerusi dua

wakil badan tersebut. Sehingga tarikh borang soal selidik diedarkan kepada

kedua-dua badan naungan pereka bentuk dalaman di Malaysia, terdapat 243

pereka bentuk berdaftar dengan MSJD mana kala 334 pereka berdaftar dengan

IPDM.

1.6.3 Eksperimentasi CAD

Eksperimentasi CAD dilakukan dengan meneliti kaedah penggunaan CAD oleh

kedua pereka bentuk bangunan organisasi tersebut berdasar dokumen lukisan

CAD bercetak dan juga fail berformat AutoCAD*.dwg. Berdasar model reka

bentuk yang sama, penyelidik mempraktiskan penggunaan CAD menggunakan

kaedah yang dipilih oleh penyelidik sendiri. Perisian CAD dipilih ialah perisian

yang popular di Malaysia. Pakej CAD yang dicadangkan ialah program melukis

20 dan 3D iaitu Au/oCAD, program penjanaan model 3D iaitu 3D Studioi/tz,

dan program suntingan grafik 2D iaitu CorelDraw 11.

1.6.4 Ringkasan Metodologi

(MEMILIH TAJUK TESIS)
,

APLIKASI CAD DALAM REKA BENTUK PEJABAT ERA IT

ISUDAN
MASALAH HIPOTESIS MATlAMAT OBJEKTIF

PENIlAIAN TAJUKTESIS

MERANGKA SKOP KAJIAN [ISI KANDUNGAN TESISJ

PENYEDIAAN JADUAL WAKTU

PENGUMPULAN MAKlUMAT

KAJIAN KES

PEMERHATIAN

Kajian Reb Benluk PojDtm Organ•• 1
L atnr tx>1tl�g
Con",oralg
Rtl!.a lltlrllU>' dolel1'&!l

Kajian Penggunlllln CAD
di kalangan pereka bentuk
SU�:lll1lei1y\lrdt
Saei sel,1t..
Temubuol

EKSPRIMENTASICAD
ApUkatlCAD
Aulo('.AD
3D StJd>.JViz
CoroOIOW

MENGEMASKINI DAN MENGANALISA MAKLUMAT

PENGHASIlANLAPORAN

KESIMPULAN

tKajian dijalankan secara dua hala

Rajah 1.1 Ringkasan metodologi

1.7 Organisasi Bab

Bab l: Pendahuluan

Bab ini memberi pembaca tinjauan umum mengenal permintaan terhadap

bangunan pejabat berteraskan penggunaan IT di Malaysia. Perkembangan IT

yang merupakan agenda utama negara secara langsung telah mengubah aliran

reka bentuk pejabat masa kini. Dalam konteks reka bentuk dalaman, CAD dilihat

memainkan peranan yang amat penting dalam penghasilan reka bentuk yang

berspesifikasi tinggi. Matlamat dan metodologi kajian diterangkan dalam bab ini

supaya proses penyediaan tesis ini dapat difahami. Penyelidik menggariskan

beberapa persoalan dan isu serta andaian yang dibuat ketika menyediakan tesis

Int.

Bab 2: Kepentingan IT dalam Reka bentuk dalaman pejabat

Bab ini menerangkan secara mendalam dari segi isu dan kepentingan konteks

reka bentuk dalaman pejabat di Malaysia. Pembaca turut diperjelaskan tentang

prinsip reka bentuk pejabat dan konsep perancangan. lni disusuli dengan huraian

berkaitan era IT dan faktor organisasi (kesan sosial) yang mempengaruhi reka

bentuk pejabat.

Bab 3: Keberkesanan aplikasi CAD

Bab ini dimulakan dengan pengenalan terhadap CAD iaitu mencakupi definisi,

sejarah ringkas dan kronologi penggunaan CAD. Seterusnya, pembaca diberi

maklumat dan huraian lengkap berkaitan aplikasi CAD dalam komunikasi visual,

aplikasi CAD dalam pembinaan model digital, produk-produk CAD terkini di

12



samping peranan dan kebaikan penggunaan CAD secara keseluruhan yang dapat

diintegrasikan dalam pembangunan industri reka bentuk dalaman.

Bab 4: Kajian Kes

Dalam bab ini, tiga bahagian kajian kes dijalankan menggunakan metodologi

berasingan di mana kajian Reka Bentuk Pejabat dijalankan menggunakan

kaedah Kajian Lapangan, kajian Penggunaan CAD menggunakan kaedah

Tinjauan Berstruktur dan Persampelan manakala Aplikasi CAD dalam Reka

bentuk Pejabat menggunakan kaedah Eksperimentasi Perisian CAD.

Eksperimentasi CAD dijalankan dengan menggunakan maklumat yang didapati

daripada dua kajian awal iaitu kajian Penggunaan CAD dan Kajian Reka bentuk

Pejabat.

Bab 5: Analisis Kajian

Dalam bab ini, hasil kajian kes yang dicadangkan dalam bab 4 dipersembahkan

secara menyeluruh. Butiran maklumat seperti latar belakang organisasi, konsep

dan spesifikasi reka bentuk bangunan telah dikumpul dalam bentuk dalam

bentuk perbualan lisan, teks, foto dan dokumen reka bentuk seperti pelan susun

atur. Surat-surat jawapan yang mengemukakan pandangan dan juga jawapan

borang soal selidik dianalisa secara kualitatif dan kuantitatif. Hasil penyelidikan

turut disampaikan dalam bentuk taburan grafik menerusi carta dan graf.

Bab 6: Kesimpulan

Bab ini menghuraikan hubung kait aplikasi CAD terutama dari segi kepentingan

penggunaannya dalam reka bentuk dalaman pejabat era IT di Malaysia.

2. KEPENTINGAN TEKNOLOGI MAKLUMAT (IT) DALAM

REKA BENTUK DALAMAN RUANG PEJABAT

2.1 Isu dan Konteks

Peningkatan globalisasi dan liberalisasi serta kemajuan teknologi maklumat

menjadi cabaran besar kepada Malaysia dalam mencapai sasaran menjadi sebuah

negara maju pada tahun 2020. Untuk meningkatkan daya saing dan

memperkukuhkan daya tahan ekonomi, usaha bersungguh-sungguh dalam

meningkatkan produktiviti faktor keseluruhan serta memudahkan pembangunan

ekonomi berasaskan pengetahuan (k-economy) menjadi agenda utama negara.

2.1.1 Teknologi Maklumat (JT) dan Teknologi Komunikasi Maklumat (JeT)

Menurut Glosari Teknologi Maklumat terbitan Dewan Bahasa dan Pustaka (2000),

Teknologi Maklumat (IT) bermaksud teknologi berkaitan perolehan,

penyimpanan, pemprosesan dan pengagihan maklumat secara elektronik. Glosari

Multimedia oleh Jawatankuasa Istilah PTPM (USM) pula menyatakan bahawa

teknologi maklumat ialah istilah yang merujuk pelbagai idea atau kebolehan

menyimpan dan menyebarkan maklumat di mana komponen utamanya ialah:

komputer, rangkaian komunikasi, maklumat dan tatacara. Menurut DOT Force

(2003), Curtain (2003) dan Chetley (2001) teknologi komunikasi maklumat (le1)

merupakan pelbagai teknologi yang digunakan untuk menghasilkan, menyimpan,

memproses, menyebar dan berkongsi maklumat. Bentuk teknologi yang

dimaksudkan mencakupi teknologi lama seperti radio, akhbar, televisyen, filem,

walkie-talkie dan telefon manakala teknologi terkini seperti e-mail, CD-ROM,

laman web, komputer, telefon mudah alih, palm pilot, kamera dan video digital.

Istilah IT lebih khusus kepada teknologi komunikasi terkini menggunakan

komputer manakala istilah ICT adalah lebih meluas di mana mencakupi segenap

teknologi komunikasi sama ada berbentuk lama atau pun baru. Kedua-dua istilah

telah disebut di dalam Polisi dan Dasar Negara dan diletakkan di bawah agenda

yang sama. IT yang merupakan sebahagian daripada ICT adalah merupakan

peralatan berkemampuan tinggi dalam mempertingkatkan komunikasi dengan cara

memperbaharui proses 'data-ke-informasi-ke-pengetahuan'. Berikutan dasar

kerajaan yang cenderung membangunkan ekonomi berteras pengetahuan, usaha

untuk menyediakan komponen atau infrasruktur yang memudahkan integrasi

teknologi maklumat dalam budaya kerja giat dijalankan. Membangunkan ekonomi

berasaskan pengetahuan bermakna menjalankan urusan dalam bentuk yang lebih

cepat, bijak dan menggunakan kos yang berpadanan dengan dibantu oleh revolusi

teknologi maklumat.

2.1.2 Polisi dan Dasar Negara

Dalam mengejar status negara maju menjelang tahun 2020, kerajaan telah

menjadikan Wawasan 2020 sebagai satu garis panduan dan rangka kerja terhadap

dasar-dasar yang perlu diambil. Memetik ucapan Y.AB Dato' Seri Dr. Mahathir

Mohamed dalam kertas kerja bertajuk "Malaysia - Melangkah ke Hadapan" yang

dibentangkan semasa pelancaran Majlis Perdagangan Malaysia pada 28 Februari

1991, Wawasan 2020 ialah satu pemikiran dan rangka kerja mengenai matlamat

Malaysia untuk menjadi sebuah negara maju pada tahun 2020. Salah satu strategi

terpenting dalam mencapai wawasan negara maju ini ialah dengan menggunakan

pendekatan IT dalam melahirkan masyarakat bermaklumat dan berpengetahuan.

IT dilihat dapat memainkan peranan penting dalam menyediakan kerangka

pembangunan negara yang lebih terancang.

Agenda nasional ini dijalankan secara berperingkat-peringkat melalui dasar jangka

pendek iaitu pelan pembangunan lima tahun atau dikenali sebagai Rancangan

Malaysia yang mana kesinambungan pelan ini akan memenuhi pelaksanaan

Rangka Rancangan Jangka Panjang. Rancangan Malaysia Kelapan (RMKe-8)

yang meliputi tempoh 2001- 2005 merupakan fasa pertama pelaksanaan Rangka

Rancangan Jangka Panjang Ketiga (RRJP3), 2001-2010.

Dalam tempoh RMKe-8, ekonomi Malaysia akan menghadapi cabaran yang lebih

besar kesan daripada peningkatan globalisasi dan liberalisasi serta kemajuan

teknologi yang pesat, terutamanya IT dan ICT. Berikutan itu, dasar-dasar khas

yang berkaitan dengan teknologi maklumat dan komunikasi telah dibentang di

dalam pelan lima tahun iaitu Rancangan Malaysia. Usaha bersungguh-sungguh

melalui dasar-dasar berkaitan penggunaan teknologi maklumat dan komunikasi

dilaksana untuk memudahkan pembangunan ekonomi berasaskan pengetahuan.

Dengan menjadikan IT sebagai batu loncatan untuk menjadikan sebuah negara

maju, Malaysia telah merangka beberapa dasar dan polisi untuk menyokong

pembangunan IT dan leT.

2.1.3 Dasar Teknologi Maklumat dan Komunikasi

lnfrastruktur dan persekitaran yang diperlukan bagi pembangunan IT dan leT

telah disediakan dalam tempoh Rancangan Malaysia Ketujuh (RMKe-7) untuk

membolehkan Malaysia bergerak pantas memasuki Era Maklumat. Agenda IT

Negara (NITA) yang digubal pada tahun 1996 telah menyediakan rangka

pembangunan negara yang lebih terancang untuk menjadi sebuah masyarakat

bermaklumat dan berpengetahuan menjelang tahun 2020. Oleh kerana leT

menyediakan peluang terbaik untuk meningkatkan produktiviti dan daya saing,

beberapa program dan projek telah dilaksana bagi meluaskan penggunaan leT

dalam ekonomi. Penubuhan Koridor Raya Multimedia (MSe) yang telah direka

sebagai kawasan ujian di peringkat global merupakan inisiatif penting dalam

usaha membangunkan leT. Di samping itu, undang-undang siber yang utama iaitu

Akta Komunikasi dan Multimedia 1998 telah digubal untuk menyediakan

persekitaran yang boleh mendorong pembangunan leT.

Dalam Rancangan Malaysia Kelapan (RMKe-8), usaha yang lebih bersepadu akan

dibuat untuk menjadikan Malaysia sebagai sebuah ekonomi berasaskan

pengetahuan yang berdaya saing dengan menggunakan leT bagi mendorong

pembangunan. Dalam hubungan ini, infrastruktur leT akan diperluas terutamanya

di kawasan luar bandar bagi merapatkan jurang digital dan membolehkan semua

penduduk mendapat peluang yang saksama untuk memperolehi maklumat dan

pengetahuan. Memandangkan ekonomi yang berasaskan pengetahuan

memerlukan kemahiran, kecekapan serta sambungan jalur lebar bagi aplikasi

multimedia yang lebih baik, tumpuan akan diberikan kepada pembangunan

sumber manusia dan rangkaian infrastruktur bagi membolehkan rakyat

memperolehi manfaat sepenuhnya daripada kepesatan pembangunan teknologi.

Keupayaan untuk mencipta, mengagih serta menggunakan ilmu pengetahuan dan

maklumat merupakan faktor terpenting yang mendorong ke arah pertumbuhan

ekonomi serta peningkatan kualiti hidup. Menyedari bahawa leT adalah

penggerak penting untuk mencapai objektif ini, Kerajaan telah melaksanakan

pelbagai inisiatif sepanjang tempoh RMKe-7 bagi menggalakkan penerimaan dan

penggunaan lCT secara meluas bertujuan meningkatkan keupayaan dalam setiap

bidang pemiagaan, industri dan kehidupan masyarakat. Inisiatif ini termasuklah

bagi pembelian komputer dan peralatan, penyediaan dana modal teroka,

pemantapan program latihan dan pendidikan serta pembentukan persekitaran

perundangan yang sesuai untuk mendorong pembangunan leT.

2.1.4 Pembangunan Infrastruktur IT: Koridor Raya Multimedia (MSe)

Menyedari keperluan untuk memacu ekonomi ke arah produktiviti yang lebih

tinggi melalui teknologi maklumat dan aktiviti ekonomi yang mempunyai nilai

ditambah yang tinggi, MSe telah ditubuhkan pada tahun 1996 bagi menyediakan

kemudahan lCT bertaraf dunia yang komprehensif untuk mewujudkan

persekitaran kerja dan kehidupan yang mendorong pembangunan ekonomi

berasaskan pengetahuan. Sebagai kawasan ujian di peringkat global bagi

penyelesaian inovasi, persekitaran serta insentif yang sesuai telah disediakan

untuk menarik syarikat utama dan terkemuka dunia menggunakan MSe sebagai

hub di samping membantu menggiatkan perusahaan kecil dan sederhana (PKS) di

peringkat tempatan dan di peringkat antarabangsa. Interaksi antara syarikat

tempatan dan asing akan mewujudkan nilai baru melalui pendedahan kepada

persaingan di peringkat global, pengeluaran produk serta penyediaan

perkhidmatan yang berkualiti dan peningkatan produktiviti dalam ekonomi. MSC

bertujuan menjadi pemangkin kepada syarikat ICT Malaysia yang berdaya saing

supaya dapat berkembang sebagai syarikat bertaraf dunia.

Sebagai sebahagian daripada usaha untuk menarik sejumlah besar syarikat

berasaskan teknologi yang bertaraf dunia ke Malaysia melalui penyediaan

persekitaran multimedia yang memberangsangkan, lima bandar siber telah

dibangunkan dalam kawasan MSC iaitu Cyberjaya, Taman Teknologi Malaysia,

Universiti Putra Malaysia-Perbadanan Pembangunan Teknologi Malaysia (UPM

MIDC), Menara Berkembar Petronas dan Menara Kuala Lumpur. Cyberjaya telah

direkabentuk dan dibangunkan untuk kehidupan dan tempat bekerja yang selesa

dalam persekitaran multimedia. Sebuah pusat kawal selia yang mengandungi 23

sistem akan dibina di Cyberjaya yang mana pusat ini berperanan sebagai pencetus

atau hub bandar. Di samping itu, Wilayah Persekutuan Putrajaya telah

dibangunkan menjadi Pusat Pentadbiran Kerajaan Persekutuan baru di mana

konsep kerajaan elektronik diperkenalkan.

2.1.5 Model Bandar Siber: Putrajaya

Dengan alaf baru yang telah tiba, Malaysia terus gigih untuk menjadi sebuah

negara yang pesat membangun. Usaha untuk terus maju ini direalisasikan lagi

dengan perancangan dan pembangunan sebuah bandar raya abad ke 21, Putrajaya.

Dengan misi untuk mengekalkan alam semula jadi dan penggunaan teknologi

terkini, Putrajaya bakal menjadi sebuah bandar raya yang membangun secara

seimbang.

Usaha untuk mengimbangi kehendak manusia sejagat dengan keperluan teknologi

terkini memerlukan suatu pendekatan yang inovatif untuk merancang dan

mengurus pembangunan dan pengurusan bandar raya ini. Dengan penggunaan IT

yang canggih menjadikan Putrajaya sebuah bandar raya bestari yang bertaraf

antarabangsa. Suatu aspek yang penting untuk melaksanakan kebolehan IT dengan

jayanya di Putrajaya ialah dengan mewujudkan sebuah pelan induk yang

komprehensif di mana rangka kerja bagi pelan tersebut terkandung di dalam Pelan

Induk Teknologi Maklumat bagi Putrajaya.

Pelan Induk IT Putrajaya (1999) ini dibangunkan dengan pendekatan yang

menumpukan terhadap faktor manusia iaitu sebagai penghuni bandar raya ini dan

bukannya bergantung kepada faktor di mana teknologi-teknologi yang boleh

digunakan. Terdapat tujuh komponen utama yang telah dikenalpasti bagi

mewujudkan sebuah bandar raya bestari, iaitu:

l) Bangunan Pintar

2) Sistem Pengangkutan Pintar

3) Rumah Pintar

4) Sekolah Bestari

5) Kemudahan Sokongan

6) Perkhidmatan Awam; dan

7) Tele-perkhidmatan.

2.1. 5.1 Bangunan Pintar

Di dalam Pelan Induk IT Malaysia (1999), Bangunan Pintar boleh ditakrifkan

sebagai 'sebuah bangunan yang mengoptimakan teknologi-teknologi untuk

.

mengurus kehendak-kehendak pengguna yang berubah-ubah, dan mendekatkan

perkhidmatan bandar dengan pengguna'. Untuk menjadi sebuah bangunan pintar

di Putrajaya, sesebuah bangunan tersebut mesti menyediakan perkhidmatan yang

mampu mengurangkan para penghuninya dari menjalani rutin harian yang tetap.

Sebuah model bangunan pintar mempunyai tiga bahagian asas, iaitu:

1) Sistem Dalaman Bangunan yang merangkumi Sistem Automasi Bangunan,

Sistem Automasi Pejabat, Perkhidmatan Telekomunikasi Bangunan dan

Perkhidmatan Bersepadu Penyewa

2) Hubungan Luaran yang menghubungkan perkhidmatan-perkhidmatan

bangunan tersebut dengan rangkaian-rangkaian lain; dan

3) Ruang Perhubungan kepada para pengguna.

2.1.5.2 Sistem Pengangkutan Pintar

Di dalam Pelan Induk IT Malaysia (1999), Sistem Pengangkutan Pintar boleh

didefinisikan sebagai 'pembangunan atau penggunaan alat-alat elektronik,

komunikasi, atau pengolahan maklumat bagi meningkatkan kecekapan dan

keselamatan sistem pengangkutan'.

Konsep Pengangkutan Pintar di Putrajaya adalah menggunakan kaedah Park and

Ride yang mana penduduk dan pelawat menggunakan pengangkutan awam di

dalam bandar raya ini untuk berulang-alik dari lokasi-lokasi Park and Ride ke

tempat-tempat tertentu di dalam bandar. Maklumat-maklumat berkaitan

pengangkutan seperti keadaan trafik, jadual dan tambang boleh diakses di mana

mana oleh sesiapa sahaja.

Model IT bagi Pengangkutan Pintar merangkumi:

• Sistem Pengangkutan Pintar seperti Sistem Pengurusan Trafik, Sistem

Pengawasan, Perkhidmatan Maklumat bagi Pengguna, Sistem Operasi

Kenderaan dan Sistem Penyelenggaraan Kenderaan

• Pihak Berkuasa termasuk Jabatan Pengangkutan Jalan, Perkhidmatan

Kecemasan dan Jabatan Kerja Raya, Unit Alam Sekitar dan Kemudahan

Sokongan

• Perkhidmatan Keperluan termasuk kemudahan penyiaran, GIS dan fungsi

fungsi perkhidmatan ramalan keadaan cuaca

• Ruang Perhubungan yang mana menjadi pusat tumpuan perkhidmatan

kepada pengguna; dan

• Hubungan Luaran yang mana ianya adalah perlu bagi mengembangkan

perkhidmatan menjangkaui sempadan Putrajaya.

2.1.5.3 Rumah Pintar

Seperti Bangunan Pintar, ciri-ciri Rumah Pintar mementingkan keperluan

pengguna untuk mempertingkatkan aktiviti kreatif dan produktif mereka. Secara

khususnya. konsep Rumah Pintar membolehkan pengguna menghabiskan masa

yang berkualiti bersama keluarga dengan akviti-aktiviti tersebut. Pelan Induk IT

Malaysia (1999) menggariskan bahawa Rumah Pintar adalah 'sebuah rumah yang

merangkumi rekabentuk dan teknologi maklumat yang terkini yang membolehkan

rumah tersebut menjaga penghuninya dan bukan penghuni yang menjag,anya'.

Konsep Rumah Pintar membolehkan penghuninya mengurus kediaman mereka

dengan lebih berkesan bagi memudahkan kehidupan seharian mereka, Model IT

sesebuah Rumah Pintar mempunyai tiga bahagian yang khusus. iaitu;

• Sistem Automasi Rumah dan Sistem Pusat iaitu rangkaian pusat bagi

peralatan-peralatan rumah

• Hubungan Luaran yang menghubungkan rumah tersebut dengan

rangkaian-rangkaian luaran; dan

• Ruang Perhubungan bagi membolehkan pengguna memasuki ke dalam

sistem.

MODEL IT BAGI RUMAH PINTAR

Keselamatan
• Fizikal
• Komputer

Ruang Perhubungan
• Komputer Peribadi
• Telefon
• Panel Kawalan
• Alai Kawalan Jauh
• Kad Pintar

Isyarat Kecemasan Pengurusan Tenaga
• Kebakaran, perubatan, dll • lampu & NC

Golongan Utama
• Pemihk Bangunan
• Keluaga Pen)'8'MI

Suasana Persendirian
Automasi Ke�a Harian
• Peralatan Rumah

LaIn-lain Golongan
·

Hubungan Luar

• Masyarakat Setempat
• Pekhidmatan Panggilan

dari Rumah seperti
mel, barang-barang
kepe�uan,
penghantaran dan
perkhidmatan

• Panggilan Kecemasan Aulomatik
• Tele-perkhidmatan: Perdagangan Elektronik,

dsb
• Perkhidmatan dan Kemudahan On-line

Kerajaan
• Persidangan Video
• TV Berinteraklir
• Sistem Kawalan Jauh Rumah

Rajah 2.1: Model IT bagi Rumah Pintar

Sumber: Pelan Induk Teknologi Maklumat Putrajaya (1999) http://www.pjholds.com.my

2.1.5.4 Sekolah Bestari·

Sebuah Sekolah Bestari ditakrifkan oleh Pelan Induk IT Malaysia (1999) sebagai

'sebuah institusi di mana pesertanya seperti pelajar, guru, ibubapa dan masyarakat

setempat menggunakan teknologi yang sedia ada untuk mengoptimakan segala

aspek terhadap proses pengajaran dan pembelajaran, dengan mengeksploitasikan

kaedah-kaedah pembelajaran yang segerak dan tak segerak'.

Putrajaya akan mempunyai sekolah bestari yang ideal dalam konteks wawasan

negara. Ia akan menjadi sekolah bergenerasi baru yang akan menggunakan

teknologi-teknologi terkini dalam proses pengajaran dan pembelajaran. Model

Sekolah Bestari Putrajaya merangkumi tiga komponen IT iaitu:

• Sistem PengajaranlPembelajaran

• Sistem Pengurusan Sekolah; dan

• Rangkaian Pendidikan Putrajaya iaitu kemudahan yang menggabungkan

sumber-sumber pendidikan yang formal dan tidak formal.

2.1.5.5 Kemudahan Sokongan

Kemudahan Sokongan didefinisikan Pelan Induk IT Malaysia (1999) sebagai

'kemudahan asas yang dibekalkan kepada pengguna tennasuk bekalan air,

elektrik, telekomunikasi, pembentungan, perparitan, sisa pepejal, bekalan gas dan

pusat penyejukan (distrIT cooling). Sebagai tambahan, perkhidmatan ini juga

dimanfaatkan bagi meningkatkan fungsi sebagai sebuah bandar raya tennasuk

kawalan alam sekitar dan Perkhidmatan Mencegah Bencana.

Sebagai perkhidmatan asas yang dibekalkan kepada penghuninya, Putrajaya akan

membekalkan kemudahan sokongan yang serba sempuma. Konsep Kemudahan

Sokongan yang dibekalkan tertumpu kepada kebolehan yang dapat memastikan

sesuatu perkhidmatan tersebut menjadi lebih efisien, berkesan dan berlanjutan.

Model IT bagi Kemudahan Sokongan merangkumi:

• Sistem Kemudahan tersebut

• Pihak Berkuasa

• Perkhidmatan-Perkhidmatan Keperluan

